
A' BHASCAID BHEAG FHLURS. 

O'n Bheur la . 

C A I B . V . 

M A I R I A I R B E U L - T H A 0 B 1 I A ' BI IRITI I -

E A M H . 

I s gann a dhuisg Mairi , an uair a 

chaidh oifigeach a stigh do 'n phriosan, 

gus a toirt am mach air beul-thaobh 

fir-ceartais. Bhual crith i 'n uair a 

chaidh i 'stigh do 'n t-se6mar ard, 

dhorcha, le chuid uinneagan shean* 

fhasanta, anns an robh na glaineach-

ain beaga air an our air an oir. 

Shuidh an t-ard-bhaillidh 'na bhrith-

eauib, ann an cathair mhoir air a 

comhdach le aodach scarlaid ; beagan 

sios air shuidh an cleireach aig a bhord-

sgriobhaidh, a bha air fas dubh leis an 

aois. Chuir am britheamh moran 

cheistean oirre. Thug Mair i dha 

freagairtean firinneach ; bha i 'gal 'sa 

caoineadh, 's a cur an ceill gu laidir 

a neo-chiontachd. A c h thuirt am 

britheamh : "Cha toir thu orm-sa rud 

nach gabh a bhith a chreidsinn 'an 

aite rud a ghabhas. Cha deachaidh 

duine 'stigh do 'n rum ach thusa. 

Cha'n urrainn am faine bhi aig duine 

'sam bith e i l e ; mar s i n ' s fhearr dhut 

fhein aideachadh." 

Bruchd de6ir Mair i a mach : "Cha'n 

fhiosrach mise air sian mu'n fhaine. 

Cha'n 'fhaca mi e ann. Cha'n eil e 

agam !" 

"Chaidh am faine fhaicinn 'n ad 

laimh", thuirt am britheamh. "Nise 

c iod a their thu V Fhreagair Mairi , 

"Cha ghabhaidh sin a bhith." Rinri 

am breitheamh smeideadh, agus thain-

ig Ceit a stigh do 'n rum. N a 'gamh-

lus ri Mair i airson a' ghuin, agus le 

toil aingidh air diubhar a dheanamb 

dhi 'am barail a maighstearan, thuirt 

Ceit ri muinntir a' Chaisteil : "Cha 'n 

urvainn am faine a bhi aig duine 'sam 

bith ach aig nighean bheag a' ghar-

aidh. 'Nuair a chunnaic mis' i tigh-

inn a nuas an staidhir, bha faine aice 

anns an robh claohan bdidheacha air 

an suidheachadh ; ach 'n uair a mhoth-

aich i dhbmhsa, chaidh i 'na cabhaig, 

agus dh'fholaich i e. Smaointich mi 

's a' mbionaid nach robh cuisean ceart. 

A c h , air a shon sin cha robh toil agam 

a bhi tuilleadh is cabhagach, agus mar 

sin chum mi mo theanga. Smaointich 

mi gu'n deachaidh am faine thoirt di, 

mar a chaidh gnothuichean eile. A c h 

ma ghoid i e, cha'n fhada gus an ionn-

drainn iad e, agus a sin bithidh e 

luath gu leoir bruidhinn DID dheibh-

inn. Tlia mi gle thoilichte nach robh 

mi 'an seomar mo bhana-nihaighstir 

an diugh. Faodaidh sluagh aingidh, 

mar tha Mair i chealgach so, sluagh 

onarach a tharruinn 'an tr ioblaid." 

Chaidh Ceit a ghabhail air a facal ; 

chaidh iarraidh oirre a h-uile dad a b ' 

fhiosrach i innse air beul-thaobh a 

bbaill idh. 'Nuair a thainig i 'stigh 

do 'n chuirt, agus a dh ' iarr am baill-

idh oirre, 'an ainrii De , an fhirir.n 

innse, cha bu bheag a bhuille bh ' aig 

a cridhe, agus chrith a gluinean foidh-

pe. A c h eha do ghabh an creutair 

aingidh suim de bbriathran a bhaillidh, 

no de ghuth a cogais fhein. Smaoin 

tich i mar so, " M a dh' aidicheas mi 'n 

drasda gu'n do dh' innis mi briag, 

theid mo thionndadh air falbh, agus 

ma dh'fliaodte mo chur am priosan." 

Sheas i, air an aobhar sin, ri 'breig 

agus thuirt i gu ladarna ri Mairi , air 

beul-thaobh a' bhritheamh ; "Tha 'm 

faine agad ; chunnaic mis ' agad e." 

Clu>ir a bhreug so uamhas air 

M a i r i ; ach cha do tlioisich i air gear-

ain no air caineadh. Shil a suilean 

agus is gann a b ' urrainn i bruidhinn 

leis na deoir. ' 'Cha'n eil e c e a r t ; 

cha 'n fhac' t h u ' m faine agam-sa. Cia 

mar is . urrainn duit breug cho dana 

sin a dheanamh, agus mise, nach d' 

rinn cron riamh ort, fhagail cho truagh 

dheth V 

A c h bha a buanachd fhein a tigh-

inn fanear do Cheit, agus bha a garnh-

l a s ' s a fa rmad.cho mor 's nach robh 

eifeachd sam bith aig briathram Mair i 

bhochd air a cridhe. D h ' aithris i a' 

bhreug mu'n chilis an dara uair, agus 

an sin dh'iarr am britheamh oirre a 

dhol gu taobh. 

Thubhair t e an sin ri Mairi, "Tha 

thu air do dhiteadh ; tha gach cuis 'n 

ad aghaidh. Chunnaic ban-sheirbh-

eisach na Ban-Ia i i ' oig am faine 'n ad 

lamhan. Nise, innis dhuiun c'ait na 

chuir thu e." 

Thubhair t Mair i a rithisd, nach 

robh e aice. Dh'ordaich am baillidh, 

an sin, a sgiurrsadh gus an t igeadh an 

fhuil. Thoisich Mair i air gal 's air 

eigheach ri D ia a rithisd 's a rithisd 

gu'n robh i neo-chiontach, ach cha 

deanadh e feum. Chaidh feuchaiun 

rithe gu goirt . Ban, lan fala, agus 

air chrith, chaidh m'a dheireadh a 

tilleadh air ais d o ' n ' phriosan. Bha 

'cuid leon 'ga cradh ; thug i leth na 

h-oidhche gun chadal air an Jea ta 

chonnlaich ; bha i ' g a l ' s ag o s n a i c h ' s 

ag urnaigh ri Dia, a>chuir mu dheir­

eadh cadal riatanach 'ga h-ionnsaidh. 

A n ath latha dh'orduich am baillidh 

Mair i thoirt a rithisd 'na lathair. 

Bho 'n a dh'fhaillinnich gach d6igh 

bhorb, dh ' fheuch e le briathran ciiiin 

'us cairdeil ri toirt oirr' aideachadh. 

"Chuir thu do bheatha fhein an cunn-

art," thuirt esan, "agus mar sin 's e 

do dhuais am bas. A c h ma dh ' aid­

icheas tu cait am bheil am faine, cha 

teid an corr a dheanamh ort. N a 

buillean a fhuair thu mar tha is e sin 

do pheanas. Theid do chur na d' aite 

fhein a rithisd, anns an taigh comhla 

ri t 'athair : cuimhnich a nise gu math, 

agus dean roghainn eadar beatha 'us 

bas! Seall, tha mi 'n durachd mhath 

dhut. Ciod am feum a ni am faine 

dhut, 'n uair a bhios do cheann na 

shineadh lan fala aig do chasan V 

A c h bha Mair i gu dian a' toirt na 

h-aon fhreagairt seachad. A m baill­

idh, a mhothaich d' an ghaol mhdr a 

bh'aic air a h-athair, thuirt mar a 

leanas : " M a chumas tu ort diorrasach 

mar sin. agus nach sabhail thu do 

beatha fhein, cuimhnich co dhiu air 

ceann glas d' athar! A m bi thu toil-

each fhaicinn a' tuiteam lan fala fo 

laimh fear na tuaighe? C o eil' ach 

esan a mheall thusa gu leanailt eho 

diorrasach ris a bhreig? A m beil fios 

agad gu'm faod d'athair a cheann a 

chall, c u i d e a c h d T Chuir na briath­

ran so a leithid de dh' oill t air Mair i 

's nach mor nach do thuit i sios gu 

lar. " A i d i c h , " thubhair t am baillidh, 

gu 'n d'thug thu leat am faine: aon 

fhacal, an aon lideadh, sabhalaidh do 

bheatha fhein agus beatha d' athar! 

Is e buaireadh mor a bha 'n so air 

Mairi . Bha i tacan 'na tosd. Thain­

ig e 'na h-inntinn gu 'm faodadh i radh 

gu'n d ' thug i leath' am faine, ach gu 'n 

d o chaill i air an rathad e. A c h 

thubhairt i rithe fhein, "Cha'n abair, 

's fhearr daonnan leanailt ris an fhir-

inn. Tha breug innseadh 'n a pheac-

adh! Cha to i r luach sam bith o rmpeac -

adh a dheanamh, ged a tlieasraigeadh 

e mo bheatha fhein agus beatha m ' 

athar! Is e do chomhairle-sa, m o 

Dhia, a ghabhas mi, agus fagaidh mi 

an c6rr an earbsa riut." Thubhair t i 

an sin, le guth ard, durachdach, driiigh-

teach, "Na 'n abarainn gu 'n robh am 

faine agam, bhiodh e 'na bhreig, agus 

ged a choisinneadh e m o bheatha 

dhorah, cha'n aithris mi breug. " A c h , " 

ftrs ise, "ma clh'fheumair fuil a dhor-

tadh, 0 caomhain fait glas mo dheagh 

athar! Bhe i r mise suas m o bheatha 

air a shon-san." 

Dhruigh na facail so air na bha 

lathair: eadhon am bri theamh fhe'io, 

ged a bha inntinn laidir aige, rainig 

iad a chridhe. Bha e samhach, agus 

thug e sanas seachad Mair i a thoirt 

air ais do'n phriosan. 

Fhuair am britheamh a nis e fhein 

ann an tr ioblaid nach bu bheag. 

"Tha an nis an treas lath' againn" ars 

esan ris an sgriobhaich, "agus cha'n 

eil sinn ni's fhaide air aghart na bha 

sinn a chiad latha. N a faicinn doigh 

air gu 'm b ' urrainn am faine a bhi aig 

duine sam bi th eile, chreidinn gu'm 

beil an nighean neo-chiontach. A 

leithid de dhiorras ann an nighinn cho 

6g, cha chualas riamh. A c h leis cho 

soilleir 's a tha cuisean 'na h-aghaidh, 

cha ghabh e bhi th nach do ghoid i am 

faine." 

Chaidh e a rithisd far an robh a' 

Bhan-Iarl ' agus rannsaich e gu mion 

mu'n chuis. Cheasnaich e Ceit uair 

eile. Cha mhor nach d' thug e fad an 

latha 'gan oeasnachadh, agus mheadh-

:aich e g u dian air gach facal a thuirt 

Mair i re a cheas nachaidh. A n m -

och 'san fheasgar, dh ' orduich e 

Mair i 'sa h-athair a bhi air an toirt 

ga ' ionnsaidh as a phriosan. 

" I a c o b , " ars esan, " tha mis air m o 

mheas 'nam dhuine cruaidh; ach gidh-

eadh, tha fios agad-sa nach urrainnear 

a radh gun d' rinn mi riamh cron 

neach eile, le fios domh. Tha mi 

smaointeachadh gu'n creid thu nach 

eil toil agam-sa mo lamh a chur ann 

am bas do nighinne. A c h leis gach 

dearbbadh a fhuair sinn, feumar a 

diteadh airson na meirle, agus a reir 

an lagha feumaidh i basachadh. Tha 

fianuis na searbhanta a fagail na coire 

mu mhullach a cinn. 

N a 'n t igeadh am faine air lom, 

agus an call mar so a dheanamh suas, 

is docha gu faigheadh i fathamas air 

sgath a h-oige. A c h ma chumas i 

roimpe cho dur 's cho aingidh 's a 

bhreig, cha ghabh a h-dige leith-sgeul 

air son a drochbheairt , agus mar sin, 

is oighre do 'n bhas i. Falbh far am 

bheil i, ma ta, Iaco ib , iarr oirre am 

faine ' thoirt suas, agus tha mise 'toirt 

dhut m- fhacail, anns a' chas s in—ach 

cuimhnich anns a' chas sin amhain—• 

nach fhaigh i bas, ach gheilbh i mar 

sgaoil le peanas nach bi. t rom. I s 

tusa 'h-athair; tha h-uile cumhachd 

agad thai ris oirre. Mur a toir thus' 

oirre a thoirt seachad, ciod a's urrainn 

neach sam bith a shaoilsinn ach gu 'm 

beil an gnothuch air a dheanamh suas 

eadaraibh, agus gu bheil pairt agad-s' 

anns a' choire? A o n uair eile! mur 

teid am faine fhaighinn, bi thidh e 

daor duibh le cheile." A r s an t-ath-

air: "Bruidhnidh mise rithe gu toil-

each; ach tha fhios agam mar tha, 

nach do ghiod i am faine, agus air an 

aobhar sin, nach urrainn di aideach­

adh. Feuchaidh mi gach seol; agus 

cunntaidh mi e 'na fhabliar mor, ma 

theid m o leanabh neo-chiontach a 

dhiteadh, gu 'm faod mi a faicinn 

fhathasd aon uair eile!" 

Thug fear cumail a phriosain leis an 

seann duine, gu samhach, gu Mairi , 

chuir e an lochran neo-dhealrach air a 

bhord bheag 'an rum a phriosain, far 

an robh na soithichcan creadha le 

suipeir Mairi , agus an soitheach uisge 

fhathasd gun bheantainn da; thill e 

an sin a mach, agus dhuin e an dorus 

as a dheigh. 

B h a Mair i 'n a s i neadh ' s an leab-

aidh, a h-aghaidh air a bhalla 's 

i gal gu trom. 'Nuai r a dh' 

fhosgail i 'suilean 's a chunn­

aic i solus fann an lochrain, 

th ionndaidh i mu'n cua i r t—mhoth-

aich i d'a h-athair, thug i eibh ard 

aisde,dh' eirich i suas agus thuit i ann 

an seorsa de laigse air uchd a h-athar. 

Shuidh e sios comhla rithe air an 

leabaidh, agus ghlac e i gu teann 'na 

ghairdeanan. Bha iad le cheile sarab-

ach greis uine, agus shil an cuid dinar 

gu frasach comhladh. 

M u dheireadh fhuair a h-athair 

spionnadh gu leoir gus inns' an turus 

air an d' thainig e. " 0 Atha i r , " 

ghlaodh Mair i mu'n robh e ullamh, 

"cha bu choir dhuibh teagamh a chur 

'na m o neochiontas! O mo Dhia , am 

bheil duin ' idir 'san t-saoghal nach eil 

'gam ghabhail mar bhana-mheairl-

eich! Eadhon m'athair fhein! A t h ­

air creidibh mi fathasd: cha d' araich 

sibh bana mheairleach annam-sa." 

" B i samhach, mo leanabh gaolach, 

tha mi 'gad Ian chreidsinn; chaidh a 

chur mar fhiachaibh orm bruidhinn 

mar so riut." Bha iad an sin samh­

ach greis eile. Bha 'h-athair a coimh-

ead gu diirachdach air Mair i . Bha 

'gruaidhean a sealltuinn tana, ban, a 

suilean dearg agus air at lcis a' chaoin-

cadh, bha a fait trom, dualach, leis am 

faodadh i a pearsa chur am falach gu 

bui leacb, a nise sgaoilte agus suainte 

gach rathad mu'n cuairt oirre. " M o 

leanabh br6nach," ars esan, "chuir 

D i a deuchaimi chruaidh 'nad rathad! 

A g u s tha eagal, tha eagal orm gu 'm 

bheil a' chuid a's deucha inn iche ' s a's 

cruaidhe ri« tighinn fhathasd! M a 

dh' fhaote, ma dh'fhaote gu sgath iad 

dhiot do cheann 6g!" 

" O athair," arsa Mairi , " thaobh sin, 

tha mise coma. A c h ur ceann glas-se! 

0 mo Dhia! gu 'm faicinn-sa o tuit-

eani leis a' chlaidheamh!" 

" N a biodh curam ort mu m' dheigh-

inn-sa, a leanaibh ghaolaich," ars' a 

h-athair, "cha 'n urrainn sin tachairt 

domhsa! A o h air son do ghaoil-sa, 

tha dochas agam ris a chuid a's fhearr, 

ach dh' ad thaobh-sa faodaidh, eadh­

on, a chuid a's miosa tachairt." 

" O , " arsa Mair i , 'sa suilean aboi l l s -

geadh le solas, agus a breith air a 

h-athair, "chionn gur ann mar sin a 

tha, tha'n t-eallach a's truime air a 

thogail de m' chridhe, tha, a nise, gach 

cuis gu math. 'Athair , gu cinnteach 

cha'n eil eagal agam ro'n bhas. Theid 

mi gu Dia, gu m' Fhear-saoraidh! 

Chi mi mo mhathair cuideachd, am 

naitheanas! O cho toilichte ' sabhi th-

eas mi!" 

Dhruigh na facail so gu trom air 

cr idh ' an t-seann duine. Ghuil e mar 

leanabh. Chuir e a lamhan 'an glac-

aibh a choile agus thubhairt e, " M o l -

adh d o Dhia , chionn gu 'm bheil mi 

'gad fhaighinn anns an staid inntinn 

so. Tha e gun teagamh cruaidh, gle 

chruaidh, do sheann duine, do dh' 

athair gradhach 'sam bith, a leanabh 

ionmhuinn, 'aona chul-taic, a dh6chas, 

a ehrun, 's a thoileachadh aosda, a 

chall 's an doigh so! A c h fhathasd," 

ars esan, le guth bristeach, " O Thigh-

earna, do thoil-sa gu'n robh deante. 

Tha Thu ag iarraidh iobairt chruaidh 

air cridhe athar; ach tha mise 'ga 

thoirt duit gu toileach. Gabh i! ' N a d 

lamhan tha mi 'ga liubhairt, m' aona 

ghradh air thalamh; ge b'e 'dh'eireas 

dli'ise, is ann gu math a bhitheas e. 

Tha mi 'ga h-earbsa ri d' ghradh gun 

chr ioch; 'se sin am fear-faire a's fhearr. 

O Mhairi , a' ghraidh, 's fhearr thusa 

a bhasachadh ' s an neo-chiontas, eadh­

on air an scoffed, le laimh fir-thilgidh 

na gum bithinn-sa be6 agus a cluinn-

tinn gun robh thu air do thruailleadh 

anns an t-saoghal aingidh so, do neo­

chiontas air a spuineadh, agus air do 

mhealladh gu peacadh agus droch-

bheairt . Thoir mathanas domh a 

chionn bruidhinn mar a rinn mi. 

Tha thusa fhathasd math, ro mhath— 

airidh air do chur am measg nan ain-

geal ann am Flaitheanas; ach tha'n 

saoghal ole, ro-olc; faodaidh a h-uile 

duine eadhon na h-ainglean, tuiteam. 

Fui l ing am bas, ma 'se toil Dhe e ma 

ta, mo nighean, le earbsa. Tha thu 

basachadh neo-chiontach. Sin bas a's 

urramaich' a th'ann, ged a bhitheadh 

e fnilteach. Bi thidh tu air t-aiseag, 

mar lilidh ghlain, bho fhasach neo-

thorach gu ait a's fhearr—gu Flaith­

eanas!" 

Chuir fras dheur stad air a bhriath-

ran. A n deigh bhi samhach tacan, 

thubhairt e, " A o n fhacal eile! Tha 

Ceit an deigh fianuis a thoirt 'n ad 

a<rhaidh-sa. Thuir t i air a mionnan, 

gu 'm fac ' i am faine 'n ad laimh. 'Se 

'fianuis-se a chuireas fodh' thu, m a 

theid do dhiteadh. A c h tha thusa 

' toirt mathanas di, nach eil 1 Cha'n 

eil far mad agad tuilleadh ri neach 

sam bi th ? Eadhon air an fhodar so, 

anns a' phriosan dhorcha so, ail do 

cheangal leis na slabhraidhean t roma 

so, tha thu na's toil ichte na ise 's a' 

chaisteal 'an sioda 's an riomhagh, 

'am bear tas ' s an onair . 'S fhearr am 

bas fhulang neo-chiontach, mar tha 

thusa, a reir coltais, a dol a deanamh, 

na bh i bed anns an eucoir, coltach 

rithe-se. Thoir mathanas dh'i, a' 

Mhairi , mar a thug t 'Fheai-saoraidh 

mathanas dha a naimdean. N a c h 

dean thu mar sin? tha thu toirt math­

anas dhi; tha h-uile rud a tighinn ort 

bho laimh Dhe . " Gabh Mair i a chomh-

airle gu toileach. 

" A g u s a mise," lean a h-athair gu 

cabhagach, 'nuair a dh'fhairich e fear 

a phriosain a teanuadh orra, "tha mi 'g 

ad liubhairt do Dhia is d'a ghrasan 

naomh, agus dha d' Fhear-saoraidh, a 

chaidh a dhiteadh mar chiontach ge 

bu neo-chiontach e! A g u s ge b 'e so an 

sealladh mu dheireadh a chi mi dhiot 

's an t-saoghal so, 's ge nach fhaic-

eadh tu m ' aghaidh gu bratli tuilleadh, 

gidheadh cha'n fhada gus a lean mise 

thu do Fhlaitheanas! Tha mi 'fair-

eachdain mar nach bithinn fada be6 

an deigh na deuchainn so." 

Thainig fear cumail a phriosain a nis 

a stigh, agus dh' orduich e 'n t-athair 

'ga leanailt. Dh'fheuch Mair i ri chu-

mail, agus ghlac i e gu teann 'nagaird-

eanan. Le ig a h-athair sios gu soc-

rach i air an leabaidh. Laidh i sios 

gun mhothachadh air a chonnlaich. 

Chaidh I a c o b a thoirt air ais air 

beul thaobh a' bhaillidh. 'Nuair a 

chaidh e 'stigh do 'n rum, agus a chiall 

ach beag air fbagail, thog e lamh 

suas ri neamh agus ghlaodh e mach, 

"Tha mi togail fianuis ri D ia uile-

ehumhachdach gu bheil i neo-chiont­

ach. Cha bhana-mheairleach mo lean-

abh-sa." 

"Cha mhor nach creidinn-sa sin," 

ars am baillidh, "ach cha'n fhaod mi 

a bhirm a thoirt am mach air reir 

boidean do nighinn. 'us do bhoidean-sa, 

ach feumaidh mi breitli a thoirt a 

reir na fianuis agus an lagha." 

(Ri leantuinn.) 
. -i 

Thainig fear-tuiuis uair gu baile 

anns iiacb robh e riamh, roimhe, agus 

cha robh e idir. a cordadh ris cho geuf 

s'a bha muinntir a bhaile 'g amharc 

air. A i r son stad a chuir air an 

cuid amharc thionndaidh e ri fear 

dhiubh agus thuirt e ris, ' C h a chreid 

mi nach aithnich sibh mi ma fchig 

mi 'a rathad am feasda tuilleadh." 

"Ai thn ich idh gu deimhin," ars am fear 

eile, "chan eil duine sa bhaile nach 

aithnich thu; 'se sin mur-a glan thu 

t 'aodann." 
»-c- • 

Caite 'n robh 'n coileach nuair a 
chuala h-uile neach a bli' air an t-sao­
ghal e 'gairm? A n n s an aire. 

M a chi thu tri eoin air c rao ibh ' s gu 
'm marbh thu dha, cia meud ian a 
bhios air a chraoibh an deigh sin? Cha 
bhi gin; teichidb an treas fear. 

De 'n rud a's colt iche ri leth ubhail? 
A n leth eile. 

BLIADHNA THEARLAICH. 

L B IAIN MAC-CHOINNICH. 

C A I B . I I I . 
T0GB1IAIL N A M F I X E ACH AN. 

B h a ' m Prionnsa fathast ann am 

Borghadal , agus fadheoigh thainig fios 

da ionnsaidh nach faigheadh e, aon 

chuid, comhnadh bho Shir Alasda i r 

Mac-Dhomhnui l l Sheibhte, no b h o 

Mhac-Leoid Dhun-Bheagain; thiunnd-

aidh a chuis a mach, direach mar 

thuirt Fear Bhaosdail ris air tus a 

th ach radh. Bha Domiacha ' Foirbeis 

Tighearna Chuil-Fhodair, a bha na 

fhlr namhaid do na Stiubhartaieh, 

agus fad air taobh R igh Se6ras an 

deigh iompaidh a chuir air an da 

cheann-cinnidh sin, gu 'n chlaidheamh 

a tharuinn gu brach ann an aobhar 

R i g h Seumas; agus an aite comhnudh 

a dheanamh leis a Phrionns' , is ann a 

chuir iad fios do Shasuinn gun tainig 

e nail a dh-Alba . Ghabh Tearlach 

gu mor gu cridhe Sir Alasdai r agus 

Mac-Leo id a' dhiultadh "eiridh;" agus 

chunnaic na h-uaislean a thainig a 

nail as an Fhraing maille ris a chuis 

cho mi-choltach, 's gun tug iad a cho-

mhairl ' air an gnothach a leigeadh 

ma-lar, agus grad philleadh air ais; 

ach thuirt e-san mar thuirt e ri Uisd-

ean ' D o m h n u l l a c h — " L e seiseir dhiul-

annach dial ma dhileas, theichinn mar 

fhogarach feadh bheanntaichean A l b a , 

mas pillinn air m ' ais do 'n Fhraing." 

Chuir e fios. a Borghadail a dli'-

ionnsaidh gach Ceann-Fine bho 'n 

robh suil aige ri cobhair fhaotainn, 

agus b'e a chiad fhear a' thainig ga 

amharc Domhnul l Cam-shron Loch-

iall; agus air dha a chluinntinn nach 

tug e nail leis ach seachdnar dhaoine 

bha e 'cuir roimhe gun chuid, no 

gnothach, a bhi aige ri cogadh no 

stri, ged a bha e air son am Pr ionns ' 

fhaicinn, chum iompaidh a chuir air 

tarruinn air ais agus an duthaich 

fhagail mu'n eireadh ni bu mhiosa 

dha, 'nuair a gheibheadh fir Shasuinn 

brath air a dhol-a-mach. A i r do L o c h -

iall a bhi air a thuras do Bhorghadal 

a dh-amhare a' Phrionnsa, ghairm e 

anns an dol seachad aig taigh a bhra-

thar Iain Cam-shron an Fhasaidh 

Fhearna; thuirt a bhrathar ris nach 

bu choir dha dhol n'a b ' fhaid' air a 

cheann-turais, agus na'n gabhadh e 

a chomhairle-sa gur ann a leigeadh e 

a rtiineachd ris a' Phrionns ' ann an 

litir. "Cha dean mi sin," arsa Loch-

iall, "ged nach eil duil agam eiridh 

leis a Phrionns ' no comhnadh sam 

bith a dheanamh ris, se'n rud a's lu-

gha dh' fbaodas mi dheanamh fhai­

c i n n " — " 0 bhrathair!" arsa Fear an 

Fhasaidh-Fhearna, "S ann domhs ' a's 

fearr as aithiri' thu no dhut fein; ma 

leagas am Prionns' aon uair a' shuil-

\ean ort, bheir e ort gun dean thu gach 

aon ni is aill leis!" agus b ' ainhuil a 

thachairr 

A i r do Loch-ial l Borghadal a ruidh* 

j,nn chaidli e-fein agus ajn Prionnsa 

do Shebmar diamhair, agus thoisich 

am Prionns ' air a bhrosnachadh suas 

gu na Cama-Shronaich a thogail; ach 

thuirt Loch-iall ris gum b ' fhearr dha 

faighidean a bhi aige gus am faiceadh 

e co throm n'a b ' fhabharaich thuirt 

Tearlach gun robh an cothrom math 

san am, a thaobh feachd Shasuinn a 

bhi cogadh ri cumhachd na Frainge, 

agus gu 'n robh e lan-chinnteach gu 'n 

ceannsaicheadh beagan Ghael na bha 

dheth an arm-dhearg sa' cheart am 

ann am Bieatuinn. Thuir t Loch-iall, 

ged a bha sin mar sin, gum b ' fhearr 

dhasan gun a bhi cho bras, agus gum. 

bu ghlice dha e-fein a chleith far an 

robh e, gus an cruinnicheadh a chaird-

ean, agus gu'n cuireadh iad an comh-

airle ri cheile, ciod bu choir a dhean­

amh? "Cha dean mi sin," arsa Tear­

lach, "ann an uin ghearr le beagan 

sluagh sgaoilidh mi mo bhratach rio-

ghail ri crann, agus theid sgeula feadh 

Bhreatuinn gu leir, gun tainig T E A E L -

A C H S T I U B H A E T a nail a thagar ci i in 

a shinnsir, ged a bhasaiehirm 's an 

oidheirp; agus fuireadh Loch-iall mu'n 

cuala mi m' athair gu trie ag iomradh 

mar a charaid' bu dealaidh, aig a 

bhaile, agus cluinneadh e bho chach 

mar dh' eireas do 'n Phr ionnsa . "—Air 

cluinntinn so, cha b ' urra Loch-ial l 

cumail air fein ni b ' fhaide: agus labh-

air e mar s o : — " C h a clean mi mar sin, 

ach bithidh mi air an aon diol ri m ' 

Phrionnsa, agus gach aon duin eil air 

m' fhearann, as urrainn glas-lann a 

tharruinn ri sr6in." 

Chaidh Loch-iall dachaigh air ball, 

agus thoisich e air togai l nan Cama-

shronach, agus a chuid eile dheth a 

luchd-leanmhuinn ma dha thaobh 

Loch-Arca ig , agus rinn iomadaidh eile 

de na Cinn-Fheadhna mar an ciand.a. 

Chaidh a nis' a shonrachadh, gun robh 

am Prionnsa gu 'bhratach a thogail 

ann an Gleann-Fionain* air an naoidh-

eamh latha-diag de mhios deireannach 

an t-Samhraidh, agus chuir e air falbh 

litrichean air an t-seamh latha de'n 

mhios sin a dh'-iunnsaidh gach Ceann-

feadhna fa-leth, iad da choinneachadh 

sa' Ghleann air an latha shdnraichte. 

B h a Tighearna Chlann-Raonai l l mu'n 

am so air t ighinn dachaigh as an Eil-

ean-Sgiathanach agus thbisich e air 

cruinneachadh a chuid daoine fein. 

A i r an aon-latha-diag de mhios 

dheireannach an t-Samhraidh, ghlua 's 

Tearlach bho thaigh Bhorghadai l , gu 

taigh Cheann-Loch-Muidear t a bha 

ma thuaiream seachd mil ' a dh' 

uidhe a Borghadal ; dh ' fhan e' an sin 

gus an t-ochdamh latha diag, agus an 

sin chaidh e ann am bata gu taigh 

Ghlinn Ealadail , aite comhnaidh 

uchdarain eile de Chlann-D6mhuil l , ri 

*B'ann ris an iolaire theireadh na seana 
6h;\eil am "Fionan" [fion-eun, no'n t-ian 
nana/] chaidh am facal a nis atharachadh 
gu flr-eun, is e uasal is ciall do 'n fhacal 
Jion, be rion-dheoeh a theirte bho shean ris 
an deoch rimhich ris an abair sin an diugh, 
fion a thaobh gum be na h-uaislean bhiodh 
mar butricedhah-61. "Fion-flmil Chlann-
Domhnuill," se sin fuil uasal Chlann-Dh-
omhnuill, &c. 

taobh Loch-Seile. D h - f h ^ e Gleann-

Ealadail air an -ath mhadainn le coig 

thar fhichead fear ann an tri bataich-

ean, agus chaidh iad air tir air taobh 

sear Loch-Seile faisg air an ait' arms 

an robh e gu shuaicheantas a thogail. 

Bha na Fineachean a nis a' 

cruinneachadh gu bras as gach taobh, 

agus chite prasganan dhaoine fo arm-

achd a tional as gach aird, a' gearradh 

aithghearra-talmhainn thar mhonaidh-

ean, a's bhealaichean gu Gleann-Fion­

ain; ma aon uair sa' mhadainn rainig 

Tearlach fein agus a chuid uaislean an 

Gleann. Thuit a mhisneach gu lar, 

cha d' fhuair e roimhe ach ma thuair­

eam ceud fear-feachda agus na h-urr-

aid de mhnathan sa' chloinn a chru-

innich gu sealladh dheth a mhdraehd 

fhaicinn. Fa-dheoigh, ma uair 

an deigh mheadhon latha chualas 

creagan da-thaobh a Ghlinne, 

a co-fhreagaii't do sgal nan feadan, 

agus do th6nnan nan dos; agus m'a 

chairteal na h-uarach chunnacas a 

t ighinn thar faireadh, bho sheachd gu 

ochd ceud Cam-Shronach na 'n Ian 

armachd agus nan deiseachan ballabh-

reac, deich plobairean fichead a' cluich 

"•Cruinneachadh nan Cam-Shronach" 

agus da fhichead fear dheth an arm-

dhearg, a cheap iad m'an 'Chorpaich 

aca gan iomain rompa gu siubhlach a 

nuas am bruthach gus na stad iad air 

reidhlean a ghlinne fa chomhair 

Thearlaich. 

Be'n t-aite thagh iad a chum an t-sua-
ichcantas a thogail ri crann, uchdan 
beag a th' ann am meadhon a Ghlinne; 
dh' eirich D i u c Abha l l na sheasamh 
air an uchdan so, agus dithis dhaoine 
'cumail taice ris, oir bha e farm le 
euslaint: sgaoil e sin ri gaoith nam 
beann a "bhratach sholais" a bh' ann 
an uin' ghearr gu uamhas agus truai-
ghe a sgaoileadh feadh ghleanntaich-
ean siochail na h-Alba . Bha 'bhrat-
aoh mhdr aluinn so air a deanamh de 
shioda dearg agus ball geal sr6il na 
meadhon, air an robh dealbh crun 
righ agus ciste-laidhe; chuir na Gael 
failt' air a bhrataich so le sgal chiad 
seannsair; a's chrathadh mile bonaid, 
a's caithream mhbr eibhneis. Thois­
ich Diuc A b h a l l an sin ri innse an t-
aobhar mu'n do thogadh a' bhratach; 
agus mu'n do chruinnich na treun-
laoich.—Thuir t e gun tainig Prionnsa* 
Tearlach a nail le brdugh athar, R i g h 
Seumas, a thogail a shuaicheantas rio-
ghail ri crann; a chum a dhlighe air 
r ioghachd a shinnsir a dhainneachadh, 
agus a thairgse mathanas do gach 
neach a rinn roimhe so ar-a-mach, no 
tuath-shreup na aghaidh, nan druidh-
eadh iad a nise ri mheirghe, agus an 
airm a thogail na aobhar, a chum a 
ehruin a thoirt a dh' aindeoin fir Shas-
uinn,agus saorsa chosnadh do dh-Alba . 
A n deigh d o ' n D i u c an sguilm soa labh-
airt, chaidh a bhratach a ghiulain far 
an robh Tearlach na sheasamh, agus 
leth-cheud Cam-Shrdnach mar gheard 
oirre, 

A n ceam da uair an deigh sin, 

thainig Mac-Dh6mhnui l l na Ceapach. 

le' M cheud A b r a c h nan ceann. Tacan. 

a« deigh sin thainig prasgan de Shiol 

Leoid : agus clrampaich air an b idhche 

sin fein anr. an Gleann-Fionan, ma, 

thuaiream da-chec.d-diag feaj\. 

C A I B . I V . 

ULLACHADII A N AIRM DIIEIRG. 

Mu'n am so bha R i g h Set>ras i S f 

bu chuimhe dha 'bhith, ann a' H a n o -

obhar tir dhuchasach a shinnsir fein, 

agus bha cuid de Shasunnaich a cuir 

as a leth gu 'n robh e n'a bu thlus-

mhore ris an Rioghachd sin, na bha e 

ri Breatuinn. Bha e mar gum biodh 

e caoin-shuarach ma deibhinn. 

Fad rb an t-Samaraidh bhafa thunn 

air feadh na Gaeldachd gu'n robh am 

Prionnsa gu thighinn a nail mu'n tig-

eadh an t-Samhainn; ach cha chuala 

luchd-muinntir an R i g h an Duneid-

eann smid dheth gus an dara latha rle 

mhios dheireannach an t-Samhraidh, 

agus gun sheall Tighearna Chuil-Fhod-

air litir a fhuair e bho dhuin-uasal 

Gaelach do Shir Iain Cope, ceannard 

an airm-dheirg. 

M u n am so, bha Ia in Cope air a 

mheas na cheann-feachda cho ionn-

saichte agus cho misneachail 'sa bha 

ann am Breatuinn gu leir; agus bha 

aige fo chomannd ann an Alba , da 

reiseamaid thriipairean each, da reis-

eamaid iomlan de shaighdearan coise, 

agus cuig cuideachdan diag de chao-

chladh reiseamaidean eile, a bha 

scaoilte feadh bhailtean m6ra na h-

A l b a ; bha iad a nis' air an gairm ri 

cheile chum am Prionns ' agus na 

Gaeil a choinneachadh agus a chasg. 

Dh-6rduich luchd-comhairT an R i g h 

do dh-Iain Cope a' Ghaeldachd a 

ruidhinn gun stad, a chum na Gaeil a 

chumail air an ais, mu'm faigheadh iad 

uin' air fas ni bu l iommhoire agus ni 

bu treise. B 'e Tighearna Chuil-Fhod-

air a h-aon de'n luchd-comhairle; agus 

ge do bha e an aghaidh Thearlaich, 

agus na f hir charaid do R i g h Seoras 

bha m&ran dheth a luchd-daimh a's 

eolais, agus dheth a chairdean fein 

chean air eiridh leis a' Phrionns ' , agus 

shaoil leis gu 'n deanadh sealladh de 

dh-Iain Cope agus dheth fheachd 

"sgapadh nan cearc ' breac" air na 

Gaeil, agus gu'n leigeadh iad a chuis-

ma-lar mas lasadh fraoch cumhachd 

na R i o g h a c h d nan aghaidh, a thaobh 

gu'n robh cinnt aige, nach robh 

tearnadh air an son, nan cailleadh iad 

air a' cheanna ma dheireadh. Ra in ig 

an t-drdugh so Sir Ia in Cope ann an 

Duneideann, air an naoidheamh latha-

diag de mhios dheireannach an t-

Samhraidh; a cheart latha anns na 

thog Tearlach a bh'-atach ann an 

Gleann-Fionan. D h ' falbh Ia in Cope 

air a' cheart latha sin do Shriiidhleadh 

gu e-fein a chuir air ceann an airm. 

(Hi leantuinn.) 

Tha na tuathanaich air feadh na 
duthcha a nise trang ris an fheur. 

Sgeul longantach . 

Bha duin'-uasal araidh ann roimh 

-so a bha air turas ann an aon de na 

carbadaibh sin a bha 'ruith le ceithir 

eich, mu'n do dhealbhadh na slighean 

iaruum. A i g aite sonraichte bha 

drochaid fhiodha air a togail thar abh-

ainn bheag, agus air a suidheachadh 

tair da chreig, creag air gach taobh, 

M*.us l inne mhor, dhomhain eatorra. 

%/> cudthrom a' charbaid agus a luchd, 

f ^ S i l l , agus thuit an drochaid, agus 

thilgoadh an luchd-turais gu h-iosal 

anns an tsr'uth.' N a m measg bba 

Easbuig araMh, a'bhean, agus a lean­

abh. Chaidh na* parantan a dhith 

ach theasairg an duia-tiasal an lean­

abh le mor-chunnait da- bheatha 

fein, Bliadhnaichean an cfeigh so, 

bha 'n duin'- uasal ann an cmd£achd 

shonraichte far an d' aithris e an sgeu'. 

beag muladach so, agus far an robh 

na h-uile ag eisdeachd le mor-churam. 

A m measg chaich bha bantighear-

na og, mhaiseach ann, a thug cluas do 

'n sgeul moran ni's durachdaich n a 

neach sam bith eile a bha lathair . 

A n uair a sguir an duin'-uasal, ghrad 

dh ' eirich a mhaighdean og suas air 

a cosaibh,thilg si i fein 'n a ghairdean-

aibh, agus thubhairt i, " I s mise an 

leanabh sin, is mise gun teagamh an 

leanabh sin, agus r iamh g u ruige an 

la an diugh, cha robh fios agam co a 

theasairg mi, agus cha robh comas 

agam air mor-thaing a thoirt da." 

Uil leam M a c Dhunle ibhe . 

R u g a d h U i l l e a m — A m Bard I leach 
—ann an "Heath ghlas an fhe6ir" 
sa' bhliadhna 1804, agus chaochail e 
a.nn an Glasachu anns a' bhliadhna 
1870. The carragh cuimhne dha 
anns a chladh a tha ann an ceann an 
ear a' bhaile. Bha Ui l leam na dhu-
ine neonach. Bha baigh mhor aige 
do 'n Ghaidhlig agus gamhlas na dun-
ach do na Sasunnaich. 

Thainig gille 6g sparasach uair a 
bha sud a chur a chomhairle ris a 
bhard ach co dhiu a bu choir dha, 
se air iir thighinn do 'n bhaile as a' 
Ghaidhealtachd, dol do dh' eaglais 
Ghaidhealaich no dol am measg nan 
Gall do dh' Eaglais anns nach cluinn­
eadh e ach Beurla. 'S e 'n fhreagairt 
a fhuair e — " R a c h thusa do 'n Eag­
lais Ghaidhealaich far an cluinn thu 
Gaidhlig air a labhairt, leubh do Bhio-
bull Gaidhlig agus "Sar-obair nam 
Bard" agus cha'n eil d iabhul lan l f r inn 
a chuireas iteag asad." 

Cha do sgriobh Uil leam bochd 
orain ghaoil ; bu mhor a b ' annsa leis 
fuaim a' chlaidheimh agus strith nan 
lann, na caoin a g h a o i l ' s a mhanrain. 
Se an duan "Fios thun a Bhaird" aon 
de na dain is fearr a sgriobh am Barr 1 

I leach. 

A n ti a's cubhraidhe. ti dhut r 

's do d' charaid,—na's fhearr ' 
no broma—'s i sin U n i o n B ' 
agus tha i air a creic ann 
luaidhe aig 25, 30, 35 
am punnd. 

dean e cho soilleir agus cho furasda leughadh 
s 'is urrainn dhut. 

. • SYDNEY , CAPE BRETON 

DI-HAOLNE, OUGUST 3, 1900. 

Litir a Ceap N o r . 

Ged bha sinn a' gearan air tior-

machd agus fionnarachd o fchoiseach 

gu meadhon an t-samhraidh, tha ao-

bhar thaingealaohd againn nach do 

bhuanaich an seorsa aimsir sin na b ' 

fhaide. Tha frasan briagha uisge air 

a bhi sileadh an drasta 's a rithisd 

o chionn mios, air chor '§ gu bheil 

feur 'us fochann a' fas gu math anus 

gach fearann brigheil . Far nach eil 

b r i g h ' s an talamh, cha ruigear a leas 

a bhi 'g amharc air son deadh fhas, a 

dh ' aindeoin aimsir fhabharraich. 

Tha e coltach gu bheil t iormachd 

agus teas air a bhi deanamh call mor 

an cearnan eile de Chanada, agus an 

cuid dhe na Staidean, air an t-samh-

radh so; agus an lorg sin tha pris an 

fbluir air eirigh o chionn ghoirid. 

Ged is beag nach 'eil sluagh an aite so 

gu leir a' stri ri tuathanachas, cha 

mhor nach 'eil gach teaghlach a' 

ceannach na tha iad a' cu r am feum 

de fhlur agus de mhin gach bliadhna. 

A i r feasgar an dara la de'n 

mhios so, dh' eug Alasdair 

D6mhnul lach, air an d' r inn mi iom-

radh 'an litir no dha o chionn ghoirid. 

Cha robh e be6 ach ceithir la an deigh 

dha tighinn dhachaidh as an tigh-eir-

idinn. Bha e ' s a oheathramh bliadh­

na deug air fhichead de aois. D h ' 

fhaodladh e radh maille ris an fhaidh, 

" Is mis an duine a chunnaic amhghar " 

D h ' eug a bhean agus a thriuir chlo-

inne an taobh a stigh de bheagan 

laithean, 0 chionn da bhliadhna. 

Thoisich a thinneas fein mu'n am so 

an uiridh. Bheannaich an Tighearna 

dha a thrioblaidean, agus ghiulain e 

fein leo sin agus le 'thinneas gu 

foighidneach a d h ' ionnsuidh na 

criche. B h a e duilich a bhi 

dealachadh ri 'mhathair agus a 

chuid • eile dhe'n teaghlach ann 

an uine cho goirid an deigh 

tigh'n dhachaidh; ach bha e deas gus 

a dhol an cbdhail an Fhi r nuadh-

phosda aig a theachd. Bha 'bhrath-

air, an t -Urr .Domhnul l Domhnul lach, 

a Srathlathairne, aig coinneamh cleire 

aig an A b h u i n n Mheadhonaich 'n uair 

fhuair e sgeula 'bhais. Ghreas e dh' 

ionnsuidh na seann dachaigh gun 

dail. • Bha e fein agus M r . Beutan, 

ministeir a chothionail, a lath&ir; agus 

nochd sluagh an aite an co-fhaireach-

adh le t ighinn a mach an aireamh 

ni 's l ionmhoire na chunnaic sinn 

riamh roimhe aig adhlacadh. 

Air- an t-siathamh la, dh' eug Calum 

Mac-an-Toisich. Cha robh e 'n tinn-

eas t rom ach beagan laithean. Bha 

e thairis air ceithir fichead bliadhna 

dh ' aois. Ghabh e fein agus a bhean 

an grip 0 chionn bliadhna. D h ' eug 

a bhean aig an am sin, agus ged 

chaidh e fein am feadhas cha robh e 

idir 'na shlainte abhaistich. A i r an 

t-seachdain s'a chaidh dh ' eug Alas­

dair mor Friseil ann an Cobh Pho-

lat. B u mhac e do Ruair idh Friseil 

nach maireann. Bha esan mu thim-

chioll tri fichead bl iadhna dh' aois, 

agus dh ' fhag e co igear leanaban agus 

am mathair air bheagan chul taice. 

Tha, mar so, an oige agus an aois 

a triall a dh'-ionnsuidh a chinn-uidhe 

o mach pill iad gu brath. 'S mairg 

nach cuir la na slainte agus nan 

cothroman gu deadb bhuil; ach is sona 

dhoibhsan aig nach 'eil an "cuibh-

reann agus an cuid 's a bheatha so 

a mhain"—a mhuinnt i r aig am 

bheil fior dheidh ' air duthaich a's 

fearr, eadhon duthaich neamhaidh. 

Tha gealladh cinnteach aca sin gu 'n 

comh-oibrich na h-uile trioblaid agus 

deuchainn a thig nan rathad 'sa 

bheatha so, a chum am buannachd 

neo-chriochnach. . M . D . 

Ceap Nor , Iulaidh 24, 1900. 

Litir a D a w s o n . 

A M H I C - T A L L A C H O I R : — T h a mi 'dol 

a chur ugad sgriobag bheag, o'n fhuair 

mi eolas air do phaipeir ann an so bho 

m o charaid cbir nach maireann, Alasd­

air Calder. Fhuair mi uaithe leugh-

adh de dh' aireamh no dha a bh ' aige 

dhe 'n phaipeir, agus bha duil agam 

cur g'a iarraidh gun dail; ach tharr-

uinn an uine, agus mar bhios duine 

ann an aite dhe'n t-se6rsa so, cha bhi 

fios aige an diugh c a i t e ' m b i e seachd-

uin bho 'n duigh. M a r sin chuir mi 

dhiom e gus a so, agus tha mi an 

dochas gu'n cuir thu ugam do phaipeir 

gu'n dail, oir tha fadachd orm 

gus am faigh mi greim air. A n deigh 

dhomh a leughadh 0 thoiseach gu 

deireadh leughaidh mi a rithist an 

darra h-uair e cheart cho sanntach 'sa 

ni mi a cheud uair. Tha sgeulachd-

an us eachdraidh ann a chordadh ri 

Gaidheal sam bith anns am biodh 

tuigse, agus sin cuideachd 'na chan-

ain fein, a' Ghailig bhinn ch6ir a bha 

aig ar mathraichean. 

A n n s an aite so tha h-uile duine 

trang an drasda, oir tha an t-side 

blath agus an latha fada, agus pailt-

nas de'n 6r 'ga thoirt as an talamh le 

obair chruaidh. Tha gach seorsa bidh 

a dhy fheumas duine ri fhaotainn gu 

pailt; thainig a' cheud bhata-smuid "a 

nios an amhainn bho Eas an E ich 

Bhain Di-donaich s'a chaidh, agus tha 

h-uile coltas gu 'm bi gach ni saor agus 

pailt am bliadhna. Faodaidh mi 

radh nach eil oidhche idir an so 'san 

t-samhradh; faodaidh neach obrachadh 

air an oidhche cho math ris an latha; 

ach tha'n latha gu math goirid 'sa 

gheamhradh. Bha an geamhradh s'a 

chaidh gu math fuar, ach, coma co-

dhiu, tha leithid de bhuaidh anns an 

6 r ' s nach cuir side no eile stad air an 

obair. Tha barrachd de dh ' obair 

samhraidh 'san aite am bl iadhna 

'sa bha ann riamh roimhe, a chiorm gu 

bheil na h-innealan-smiiide air fas 

pail t^agus leotha sin gabhaidh an t-6r 

cladhach gun a bhi 'ga losgadh le 

fiodh mar a b ' abhaist a bhi deanamh 

'nuair a bha 'n t-side re6ta. 

Cha'n eil moran agam ri innse an 

drasda de ni sam bith a chuireadh 

ioghnadh ort. Cha'n eil dad a' dol 

air adhart an so ach obair us uprait, 

'sa h-uile duine 'feuchainn ri 'fhortan 

a dheanamh ann am tiom cho goirid 

's is urrainn dha. Tha e 'cuimh-

neachadh dhomh mar a bha Murchadh 

nam Por t ag radh 'nuair a theich e as 

na h-Earradh agus a rainig e lonar-

nis, 'sa chual ' e 'n sluagh a' bruidhinn 

Beurla. Phi l l e dhachaidh, agus 

'nuair a dh' fhaoighneachd iad dheth 

'sna h-Earradh, de cho fad 'sa rainig 

e, thuirt Murchadh :—"Ra in ig mi 

aite bha cho fad air falbh 's nach 

tuigeadh na daoine bha fuireach ann 

a cheile; agus gu d e a r b h ' s mi rinn an 

toileachadh 'nuair a chuala mi 'n 

coileach a' gairm ann an Gailig!" 

Cha'n fhaod mi diochuimhn' a 

dheanamh air innse dhut mar a tha 

an duthaic'n so a' t ionndadh am mach, 

Cha'n eil coltas air gu'm mair culsean 

mar a tha iad fada, oir tha h-uile aite 

anns an d' fhuaireadh or mar tha air 

obrachadh, ach cha leig iad le duine 

sam bith an corr ta lmhainn 

a chur 'sna leabhraichean, agus fag-

aidh sin a h-uile duine coma mu dhol 

am mach a shealltuinn air son aite 

ur. M u r faigh iad 6r anns na clach-

an, cha mhar an camp' so fada; ach 

tha dochas agam gu faigh iad rudeigin 

air an t-samhradh so. Tha copar gu 

le6r aca shuas aig Eas an Eich Ghlais; 

tha mi cinnteach gur e aite math a 

bhios an sin fhathast. 
Bidh mi a' co-dhunadh le beann-

achd a chur dh' ionnsuidh nan Gaidh­
eal gu leir a tha ' leughadh do phaip­
eir, agus mar sin a' cumail suas an 
aon phaipeir Gailig a tha air an t-
saoghal gu leir. Bu ch6ir ' dhuinn a 
bhi taingeil dhut air chul d o dheagh 
phaighidh air son a bhi 'cur 
am mach paipeir cho luachmhor. 
Slan leat aig an am so. I s raise, le 
deagh dhurachd, do charaid. 

I A I N M A C P H E U T E A I S . 

Dawson , Iulaidh 20, 1900, 

NAIGHEACHDAN. 
Tha mail a nise air a ghiulan air na 

bataichean aiseig eadar Sidni us Sidni 
Tuath da uair san latha. Bidh so 'na 
dheisealachd mor do mhuinntir an da 
bhaile. 

Tha na mathain a' fas sgaiteach an 
ceann a tuath an eilein. A i r an t-
seachdain s'a chaidh mharbh iad coig 
caoraich air bantraich a tha fuireach 
air an A m h u i n n a Deas, Ingonish. 

Tha 'n obair chreadha air larach na 
h-obair iaruinn faisg air a bhi ullamh, 
asfus tha moran de'n luchd-obrach a' 
fagail gach seachdain. Mu 'n teid 
moran mhios seachad bidh an fhior 
obair—leaghadh an iaruinn—air t6is-
eachadh. 

Bha fathunn a' dol mu'n cuairt 
toiseach an t-samhraidh gu robh deich 
mile dhe na Boerich a' dol a thighinn 
air imrich do na Staidean. Tha sin 
a mise air aicheadh; cha 'n eil na 
Boerich an duil an duthaich fhein 
fhagail aig an am so. 

A i r an t-seachdain s'a chaidh, 
bhuail an carbad-iaruinn, 'se air a 
thurus eadar Halifacs us Montreal , 
ann an aon de na beothaichean boidh-
each sin ris an canar an skunk, 
agus rinn an sgiorradh sin faile ciibh-
raidh a chumail ris an luchd-turuis 
gus an d' rainig iad Monc ton . 

Tha an strike a bha 'm measg an 
luchd-obrach ann am Belle Isle thairis: 
tha na daoine air a dhol air ais gu'n 
obair uile ach and i th i s cheannardan a 
bh ' orra. Tha iad sin air an cur air 
falbh. Thatar ag radh nach robh ann 
am feardhiubh ach duine thainig a dh' 
aon ghnothuch air son aimhreit a dh­
eanamh, agus gu facas e roimhe so ris 
a cheart obair ann am baile 's na 
Staidean. 

Chaill tuathnach ann a V a n k l e e k 
Hi l l , Ontario, ceithir chaorach an la 
roimhe air doigh gle ne6nach. Bha 'n 
latha anabarrach Math, agus chaidh 
na caoraich a stigh ann an toll a bha 
'ncraoibhlaighe. Chaidh iad a stigh cho 
f a d a ' s nach b ' urrainn dhaibh tionnd-
adh, agus bhasaich iad an sin. Bha 
na h-uain c6mhla riutha; fhuair iad-
san am mach, a g u s ' s ann le 'n lean-
tail a fhuaireadh na caoraich. 

Di-luain s'a chaidh, chaochail Alfred, 
D i u c Dhuneideann, dar ramac na Ban-
righ'nn. B 'e tinneas a' chridhe a dh' 
aobharaich a bbas. Bha e fuireach 
anns a Ghearmailt, far an robh e 'na 
Dhii ic air Saxe Coburg; cha'n eil fha 
thast bliadhna o'n fhuair e 'n oighr-
eachd sin, agus air son a faotainn leig 
e dheth a bhi 'na iochdaran do'n chrun 
Bhreatunnach. 'Se mac a bhrathar, 
Diiic Albany , a tha tighinn a stigh 'na 
oisj'hre air Saxe Coburs* 'na aits. 

Tha coinneamh mhor gu blii aig 
Frangaich Cheap Breatunn us N o b h a 
Scotia ann an Ar icha t air a' choig-
eamh latha deug dhe'n mhios so. A m 
me.asg nan daoin' inbheach eile tha gu 
bhi aig a' choinneamh sin, tha Sir 
Wi l f r id Laurier, priomhair Chanada. 
Mu 'n till e air ais do Ot towa, bidh 
dha no tri choinneamhan aige ann an 
N o b h a Scotia Tha sinn an dbchas 
gu'm bi Sidni air aon de na h-ait-
eachan anns an labhair e. 

Chaidh fear Richard H o d g i n g s agus 
a bhean a mharbhadh leis a charbad-
iaruinn ann an London , Ontario, an la 
roimhe. 

Tha tuathanaich Mhani toba a nise 
'g obair air a' bhuain. Ged nach eil 
am barr ach gann a leth cho math 'sa 
bha e an uiridh tha e fad air thoiseach 
air mar a bha duil a bhitheadh e mios 
roimhe so. 

Chaidh Humber t , righ na h-Ead-
ailte, a mhor t Di-satharna s'a chaidh, 
aig Monza , far an robh e a toirt seach­
ad. dhuaisean air son lii-chleasan. 
Bha . aireamh mhiltean de shluagh 
sinn, agus liubhair an righ 6raid. 
A i r do'n chruinneachadh sgaoileadh, 
chaidh e do'n charbad l.ioghail, agus 
mu'n gann a fhuair e gloasad air falbh 
chaidh a thilgeadh. Bha tri peilear-
ean air an cur ann; chaidh iad faisg 
air a chridhe, agns cha robh e be6 ach 
beagan mhionaidean. 'S e fear 
A n g e l o Bressi a loisg na h-urchrai-
chean, agus chaidh a ghlacadh air 
ball. Bha R i g h H u m b e r t gle mheas-
ail aig ' iochdarain, agus bidh a bhas 
na buille throm d' an duthaich. 

Ged nach eil sith ann an Af r i ca mu 
Dheas fhathast, cha'n eil cuisean 'sa 
chearna sin a' cur iomguin sam bith 
air Breatunn. Tha Morair Rober t s a 
gluasad gu socair, ach gu cinnteach, 
agus ged is urrainn na Boerich dragh 
gu le6r a chur air fhathast, tha na 
laithean anns am bi an comas sin aca 
a i r . an aireamh. Tha Rober t s a nise 
dluthachadh air an aite 'sam bheil 
Crugar a' deanamh a cheanna bhaile; 
tha roimhe dhol eadar na Boerich agus 
am fearann 'a bhuineas do Phortugal ; 
's ann troimh 'n fhearann sin a 
tha dol aca air an cuid bidh us ghoir-
easan eile fhaotainn aig ann am so, 
agus cho luath 'sa theid sin a dhucadh 
orra, cha bhi aca ach rtriochdadh gu 
builea'ch. 

Sanas. 
Tha B . A . Pratt, a fhuair fhoghlum 

ann an Det ro i t a thaobh E61as Fradh-
airc, aig an am so anns a Bhellevue 
House , far am faodar fhaicinn gu 
ceann seachduin. Iadsan aig am 
bheil suilean laga no tha 'gearan am 
fradhairc an doigh sam bith, bu choir 
dhaibh a dhol g'a choimhead. 

RANN DO 'N " M A C - T A L L A . " 
Fhuair sinn paigheadh a M H A C -

T A L L A bho'n Taillear Dhughallach, 
Abha inn Mhargaree, agus an rann a 
leanas 'na chios : — 

Faillt is furan air MAC-TALLA ! 
Buaidli is beannachd air gach 16 ! 
Tha e aoidheil, cridheil, fearail, 
Tha e smeavail mar bu choir ; 
Uair 's an t-seachdain ni e taghal, 
'S gnr a laghaeh leinn a chainnt, 
Bi'dh gach facal ann an ordugh 
'Sealltuinn foghlum nach eil gann; 
Gnr a fiosrach anns gach tir e 
Eadar Sina 'us an Fhraing, 
Eadar Transbhal nam batail 
Is Alasca, tir nam beann; 
Tha gach sean-duin' glas an deigb air, 
Theid an speuclar a chuir suas, 
'Sged a bhiodh a bhuainn a' froiseadh 
Gur e'm bodach' fear nach gluais; 
Eisdidh trie an t-seana-bhean cliiatach 
Ris na sgeulachdan gun gho, 
Ged a bhiodh a bhanach dreamaeh 
Agus cabhag air a' chid ; 
Tha na h-ionagan an toir air, 
'Se chuid oran beusach, grinu 
Sheinneas iad gu cridheil, ceolmhor, 
'Nuair a bhios an comhlan criunn. 
Siutajbh fhearaibh, bithiblrdileas, 
Cainnt ur siimsreadh cumaibh suas; 
Bruidhnibh, sgriobliaibh KGUS leughaibh 
I gu treubhacli, mar bu dual. 
Paighibh am Mac-Talla fiachail 
H-UILE biiadiiue, a;* an fca; 
! S gum bu faua slan is buan e, 
Is an t-uasal' th'aig a cheann! 

Fhuaip sinn an diug-h . . 

500 PaiOJiir de i t e g a n fMrionnach 

Dong. Bals 
Luach airgeid cho math 'sa ghabhas faot­
ainn. Gus an teirig iad reicidh sinn iad 
air $1.25 am paidhir. Tha againn cuid-
eachd B U F F BALS. air $1.40, seorsa nach 
gabh heiteadh. Leathair math a bhonn 'sa 
dh' uachdar. 

Tha prisean ar 'n aodaichean a cur iogh-
naidh air marsantan eile, 's a cordhadh gu 
math riuthasari a tha ceannach uainn. 

Aodaichean Dhaoine, 
Ghiilean, agus Cloinne^*-^ 

dhe'n t-seorsa's fhearr, 's dhe'n deanamh 
a's uire's a's fasanta. 

H. H. S u t h e r l a n d & C o . 
Stop Airgeid na h-aon Phrise. 

Ma tha thu air son 

Gartmd Pasanta 
• « • e • • • • • 

bhi agad air aa t-samhradh so, 
faie na seorsaehan a tha aig 

F. FALCONER & SON. 

Buggies, Phsatons, Expresses 
agus Road Carts. 

Tha'n Aeu inn againn eu id -
eaehd. 

Prisean eeart. Cuir deueh-
ainn oirnn. 

F. FALCONER & SON, 
Luehd-reie Charbad, Aeuinn agus Thruneaiehean. - - SIDNI, C. B. 

Qheibh na Tuathanaich 
@ @ 

ANN'S AN 

SYDNEY FURNITURE AND 
MEARCHANDISE STORE. . 

CLOTH air son 
DEISEACHAN Dhaoine 

agus Ghiilean eho iseal ri 
25e. an t-slat 

An eoinneamh eloimhe. 
CHEAPSIDE W A R E H O U S E , 

Bathar Tioram, 
Soithiehean Creadh' agus 
Gloine, 
Groceries, Brogan us Botainn-
ean, agus stoe mor de 

AIRNEIS-TAIGHE. 

June 20, 1900. 
GABIIAB LUACHAN AN COINNEAMH BATH AIR. 

C. S. JOST, Manager. 

SMOC AQUS CAQAINN 
— ^ PATRIOT TWIST 

an seann charaid—na's fhearr na bha e riamh. 

4 4 EMPIRB,"===Tombaca Ban Smocaidh. 

Ceann is fhiach 10c. air 5c. A n cunnradh a's fhearr a 
bha riamh an Canada. SMOC MIIATH. FEUCH E. 

g£G"3"5HNE-A£Ai?A DHl̂ ARO AIR A H-UIL5 CEANN, 
D e c 8, ' 9 9 — l y r . 


